
 

Qərbi Kaspi Universitetində 2016/2017-ci tədris ilində keçirilmiş 

akkreditasiya qiymətləndirilməsi nəticəsində verilmiş tövsiyələrin icra 

vəziyyəti: 
 

№ Tövsiyənin məzmunu Tövsiyənin icra vəziyyəti 

1 

Universitetin fəaliyyətinin Azərbaycan 

Respublikasının Təhsil Qanununa və müvafiq 

hüquqi-normativ aktlarına, o cümlədən 

Azərbaycan Respublikası Nazirlər Kabinetinin 

24.11.2010-cu il tarixli, 215 nömrəli qərarı ilə 

təsdiq edilmiş “Təhsil müəssisələrinin pedaqoji 

işçilərinin dərs yükü normalarının müəyyən 

edilməsi haqqında” Əsasnamə, Ali təhsil 

müəssisələrinin Nümunəvi Nizamnaməsi; 

Azərbaycan Respublikası Təhsil nazirinin 

04.04.1997-ci il 198 saylı əmri ilə təsdiq edilmiş 

“Ali təhsil müəssisələrinin inşaat, maddi-texniki 

təchizat, kadr potensialı və strukturuna qoyulan 

minimum normalar”; Azərbaycan Respublikası 

Təhsil nazirinin 09.03.2011-ci il tarixli, 400 

nömrəli əmri ilə təsdiq edilmiş “Ali təhsil 

müəssisələrində kafedra müdiri, dekan və dekan 

müavini vəzifələrinin tutulması qaydaları”na, 

Universitetin Nizamnaməsinə və s. uyğun 

təşkilinin təmin edilməsi; 

Təhsil müəssisələrində pedaqoji işçilərin dərs yükü 

normalarının müəyyən edilməsi haqqında əsasnaməyə 

uyğun olaraq professor-müəllim heyətinin bir ştat üçün 

nəzərdə tutulan dərs yükü Elmi Şura qərarına əsasən 

500-650 saat göstərilmişdir. Auditoriya saatlarının 

miqdarı əsasnaməyə uyğun olaraq 60 faizdən aşağı 

olmamışdır. Əlavədə illər üzrə dərs bölgüsü sizə 

göndərilir. Təhsil Nazirliyinin müvafiq qaydalarına 

uyğun olaraq  vakant kafedra müdiri və dekan 

vəzifələrinə seçkilər qanunvericiliyin tələblərinə uyğun 

olaraq keçirilir. Buna misal olaraq seçki keçirilmiş bəzi 

kafedraların seçki sənədlərini qoşmaya əlavə edirik 

2 

Universitetin Strateji Planının və fəaliyyət 

planının təsdiq edilməsi, fəaliyyət planına uyğun 

işlərin təşkili və izlənilməsi, davamlı inkişaf 

konsepsiyasının təmin edilməsi; 

 

Qərbi Kaspi Universitetinin 25 dekabr 2020-ci il tarixli 

Elmu Şurasının qərarı ilə Universitetin 2021-2025-ci 

illər üzrə Strateji İnkişaf Planı və onun həyata 

keçirilməsi ilə bağlı fəaliyyət planı təsdiq edilmişdir və 

2021-ci ildən bu günədək həmin strateji planda qeyd 

edilən istiqamətlər üzrə fəaliyyət göstərilməkdədir.  



3 

Universitetin idarə edilməsində Nizamnamənin 

və qanunvericiliyin tələblərinə əməl olunmasına 

nəzarət mexanizmlərinin yaradılması və işlək 

vəziyyətə salınması 

Universitetin idarə edilməsində Nizamnamə və 

qanunvericiliyə əməl edilməsini təmin etmək məqsədi 

ilə İcraçı Prorektor vəzifəsi təsis edilmiş və sözügedən 

işlərin həyata keçirilməsi ona həvalə edilmişdir. 

4 

Universitetin idarə edilməsində şəffaflığın 

təmin edilməsi məqsədi ilə Təsisçilərin yüksək 

vəzifələrə təyin edilməsi prosesinə yenidən 

baxılması; 

 

Universitetin 23 may 2017-ci il tarixində ikinci 

redaksiyada təsdiq edilmiş və dövlət qeydiyyatına 

alınmış Nizamnaməsinin tələblərinə əsasən 

Universitetin idarə edilməsində Qəyyumlar Şurası, 

Elmi Şura və digər qurumlar yaradılmışdır. Qəyyumlar 

Şurası Universitetin ali məşvərətçi orqanı olub 

Universitetin strateji fəaliyyəti və onun istiqamətləri 

barədə məsləhətlər verir.  

Universitetin idarə edilməsində təsisçilərin iştirakı ilə 

bağlı bildirmək istəyirik ki, 01 sentyabr 2000-ci il 

tarixdən qüvvədə olan mülki qanunvericiliyə əsasən hər 

kəsin təkbaşına və ya başqaları ilə birlikdə kommersiya 

və ya qeyri-kommersiya hüquqi şəxsi yaratmaq və onun 

fəaliyyətində iştirak etmək hüququ varıdır. Bu səbəbdən 

də özəl Universitetlərdə və digər özəl müəssisələrdə 

təsisçilər şəxsən və ya səlahiyyətli nümayəndələri 

vasitəsilə həmin müəssisənin idarəedilməsində iştirak 

edə və müəssisənin fəaliyyəti ilə bağlı qərarlar verə 

bilərlər. Təsisçinin idarəetmədə iştirakının qeyri-

şəffaflığa səbəb olmasına dair qanunvericilikdə hər 

hansı bir qadağa nəzərdə tutulmamışdır. Əksinə, 

qanunvericilik təsisçinin hətta qanuni təmsilçi olmasına 

da icazə vermişdir.  

5 

Universitetdə Müəllim Həmkarlar Komitəsinin 

yaradılması, əməkdaşların maraqlarının 

qorunması mexanizmlərinin təmin edilməsi; 

 

“Həmkarlar ittifaqları haqqında” AR Qanununun 

tələblərinə əsasən Həmkarlar İttifaqı işçilərin könüllü 

birliyi olub onlar tərəfindən yaradılmalı bir qeyri-

hökümət təşkilatıdır. Milli Qanunvericiliyə əsasən ən 

azı 7 nəfər fiziki şəxs tərəfindən yaradılmalı olan 

Həmkarlar ittifaqının yaradılması üçün bu günədək 



universitet əməkdaşları tərəfindən hər hansı bir 

təşəbbüs göstərilməmişdir. 

 

6 

İdarəetmə sistemində və strukturların 

formalaşmasında (məs. fakültələrin 

formalaşmasında) qeyd edilən qanunvericiliyin 

tələblərinin pozulması hallarının dərhal aradan 

qaldırılması; 

 

Struktur bölmələri milli qanunvericiliyə və struktur 

bölmənin əsasnaməsinə uyğun təşkil olunub idarə 

edilir. Struktur bölmələrinin adları, əsasnamələri 

bundan əlavə,universitetin nizamnaməsi əlavədə sizə 

göndərilir. 

7 

Fakültələrin birləşdirilməsi və ya yenidən 

formalaşdırılması, kafedra müdirləri və fakültə 

dekanlarının seçilməsi və təyin edilməsi 

prosesində şəffaflığın təmin edilməsi; 

Təhsil Nazirliyinin müvafiq qaydalarına uyğun olaraq  

vakant kafedra müdiri və dekan vəzifələrinə seçkilər 

qanunvericiliyin tələblərinə uyğun olaraq keçirilir. 

Buna misal olaraq seçki keçirilmiş bəzi kafedraların 

seçki sənədlərini qoşmaya əlavə edirik 

8 

Universitetdə bəzi kafedraların yenidən təşkili, 

kafedralararası əlaqələrin qurulması 

mexanizmlərinin inkişaf etdirilməsi; 

Kafedralarda yeni standartlara əsasən müasir fənlərin 

təşkili yönündə daim işlər aparılır (tədris proqramlarını 

əlavə edirik). Bununla yanaşı,müəllimlərin attestasiyası 

üzərində daim iş gedir. Kafedralararası əlaqələrin 

qurulmasında həm tədris, həm elm şöbəsi böyük rol 

oynayırlar. Bəzi kafedraların birləşdirilməsi və 

kafedraya yeni ixtisasların alınması ilə kafedra 

yenilənir. Əlavə olaraq bildirmək istəyirik ki, kafedralar 

yenidən təşkiledilmə və ya yeni kafedraların 

yaradılması şəklində formalaşdırılır və bu qərar 

Universitetin Nizamnaməsinin tələblərinə əsasən Elmi 

Şura tərəfindən qəbul edilir.  

9 

Universitet daxili şöbələrin işinin 

gücləndirilməsi, şöbələrin ayrı-ayrılıqda idarə 

edilməsi (məs: Ümumi, Kadrlar və Tələbə 

şöbəsinin rəhbəri eyni adamdır); 

Qərbi Kaspi Universitetində keçirilmiş sonuncu 

akkreditasiyadan sonra Ümumi şöbə, Tələbə şöbəsi və 

İnsan Resursları şöbəsi hüquqi və faktiki olaraq 

ayrılmış və onlar qarşılıqlı əməkdaşlıq şəraitində ayrı-

ayrılıqda fəaliyyət göstərirlər. Əsasnamələr və qurulma 

əmrləri əlavədə Sizə göndərilir.  

10 
Müəssisənin Nizamnaməsinin 5.3-cü bəndinə 

əsasən “Universitetin mülkiyyət, təsərrüfat, 

Milli qanunvericilikdə (AR Mülki Məcəlləsində) 

təsisçilərin bir orqan kimi fəaliyyət göstərməli olmasına 



strukturlaşma, rəhbər kadrların təyin olunması 

məsələlərində ali orqan Təsisçilər Şurasıdır. 

Faktiki olaraq Universitetin iki təsisçisi vardır, 

ancaq rəsmi Təsisçilər Şurası kimi bir orqan 

fəaliyyət göstərmir. Nizamnamənin qeyd edilən 

bəndinin işlək formaya gətirilməsi; 

dair nəinki hər hansı bir imperativ tələb vardır, əksinə 

ümumiyyətlə təsisçilərin bir orqan kimi fəaliyyət 

göstərməsi qadağan edilmişdir. Qüvvədə olan mülki 

qanunvericiliyin tələbinə əsasən təsisçilərin fəaliyyəti 

onların ümumi yığıncaqlarının keçirilməsi ilə həyata 

keçirilir. Universitetdə Təsisçilər Şurasının fəaliyyəti 

qanunvericiliyin və Nizamnamənin tələblərinə riayət 

edilməklə həyata keçirilməkdədir. 

11 

Elmi Şuraların formalaşması prinsipinin 

mövcud qanunvericiliyə uyğun yenidən təşkili;  

Universitetin Elmi Şurası Təhsil Nazirliyinin 10 noyabr 

1997-ci ildə imzaladığı “Ali Təhsil müəssisəsinin 

fakültə Elmi Şurası haqqında” Əsasnamənin tələblərinə 

uyğun formalaşdırılmışdır. Əlavədə hər fakültənin elmi 

şurasının illik işçi planı və üzvlərinin siyahısını təqdim 

edirik. 

12 

Fakültələrdə dekanların bəzən özfəaliyyət 

istiqamətinin nədən ibarət olması haqqında 

aydın məlumatı yoxdur. Fakültələrə baxış 

zamanı bir çox hallarda fakültə dekanları öz iş 

yerlərində rast gəlinməmiş, bir fakültədə isə 

dekan vəzifəsi “vakantdır”. Bəzi hallarda isə 

dekanlıqdan istənilən məlumatları (sənədlər, 

sillabuslar, imtahan nəticə vərəqləri və s.) 

onlarla eyni ofisi bölüşən kafedraların 

laborantlarının təqdim etməsi onların fakültəni 

idarə etməsi təəssüratı yaratmışdır (Siyasi 

Elmlər Fakültəsi). Bu özünü hətta fakültələrdən 

birində dekanın əvəzinə heç bir hüquqi əsası 

olmadan laborantın imza atması ilə nümayiş 

etdirmişdir (Kompüter Elmləri və Dizayn 

Fakültəsi). Ümumiyyətlə universitetdə 

subardinativ münasibətlərin formalaşmasında 

inkişaf etdirilməsi vacib olan nüanslar 

mövcuddur. Düzgün kadr siyasəti və 

Təhsil qanunvericiliyinin və Universitetin 

Nizamnaməsinin tələblərinə əsasən hər bir fakültənin, 

kafedranın əsasnaməsi və tyutor xidməti haqqında 

əsasnamə qəbul edilərək təsdiq edilmişdir. Həmin 

Əsasnamələrdə fakültə dekanının, kafedra müdirinin və 

tyutorlarının vəzifələri öz əksini tapmışdır. Sənədləşmə 

və vəzifə bölgüsü  vəzifə təlimatına və qanunvericiliyə 

uyğun aparılır. 



strukturların qarşılıqlı əlaqələndirilməsinin 

təmin edilməsi; 

13 

Mövcud sənədləşmələrin Azərbaycan 

Respublikası Prezidenti tərəfindən 14.07.2015-

ci il tarixli 569 nömrəli Fərmanla təsdiq edilmiş 

27.09.2003-cü il tarixli 935 nömrəli "Dövlət 

hakimiyyəti orqanlarında, idarə, təşkilat və 

müəssisələrində kargüzarlığın aparılmasına dair 

Təlimat"ın tələblərinə uyğun aparılmasının 

təmin edilməsi və bu işə nəzarətin artırılması; 

Kargüzarlıq işləri ümumi şöbə tərəfindən həm elektron, 

həm kağız daşıyıcıda aparılır və nəzarət edilir. 

Dekanlıqlar, şöbələr və digər struktur bölmələrinin 

təqdimatı əsasında əmrləşmə səlahiyyətləri çərçivəsinə 

uyğun olaraq ümumi şöbə, tələbə şöbəsi və kadrlar 

şöbəsi tərəfindən aparılır. 

14 

Tələbə təşkilatlarının formalaşması prosesində 

şəffaflığın daha yüksək səviyyədə təmin 

edilməsi; 

Universitetdə Tələbə Gənclər Təşkilatı və Tələbə Elmi 

Cəmiyyəti fəaliyyət göstərir. Sözügedən təşkilatlar ilk 

öncə fakültədaxili seçkilərin keçirilməsi, daha sonra isə 

ümum Universitet  üzrə seçkilər keçirilmək yolu ilə 

formalaşdırılır. Təşkilatlarda hər fakültədən 

nümayəndələr təmsil edilirlər. Təşkilatların fəaliyyət 

planları əlavədə göstərilmişdir. 

15 

Seçmə fənlərin müəyyən edilməsində və 

sillabusların tərtibatında Boloniya prosesinin 

əsas tələblərindən olan tələbə yönümlülüyünün 

təmin edilməsi istiqamətində dayanıqlı 

addımların atılması; 

Yeni qəbul olunmuş təhsil proqramlarına uyğun olaraq 

tədris planları yenilənmişdir. Seçmə fənlər 

müəyyənləşdirilərkən təhsilalanların və əmək bazarının 

tələbləri nəzərə alınmışdır. Tələbələr tyutorların yardım 

xidmətindən istifadə etməklə hər ilin əvvəli öz fərdi 

tədris planlarında fənlərini seçirlər. 

16 

Fənn sillabuslarının mütamadi olaraq 

yenilənməsi, tələbələr üçün zəruri olan 

informasiyanı əhatə etməsininin və 

səmərəliliyinin təmin edilməsi; Sillabusların 

müasir tələblərə uyğunluğu və müasirliyinin 

təmin edilməsinə diqqət yetirilməsi; 

Fənn sillabuslarının yenilənməsi istiqamətində işlər 

aparılır. Fənn sillabuslarında məzmun konpitensiyaları, 

təlim nəticələri yenidən işlənərək nəzərdən 

keçirilmişdir. (əlavədə sizə sillabusların nümunələri 

təqdim olunur) 

17 

Professor-müəllim heyətinin, eləcə də 

təhsilalanların tədris və elmi nailiyyətlərinin 

inkişafını təmin etmək məqsədi ilə müxtəlif 

Müəllim və təhsilalanların beynəlxalq elmi nəşrlərə 

çıxışı EBSCO məlumat bazasına illik abunə olunmaqla 

təmin edilir, eləcə də əlavə olaraq kitabxana 



beynəlxalq elmi məlumat bazalarına çıxışın 

təmin edilməsi; 

seminarlarında açıq elmi resursların istifadəsi və praktik 

axtarış imkanlarına dair məlumat verilir. 

18 

Əmək bazarında, eləcə də cəmiyyət qarşısında 

təhsil proqramlarının hazırlılığının nüfuzunun 

artırılması məqsədi ilə mütəxəssis hazırlığının 

strukturunda təlabata uyğun şəkildə 

dəyişikliklərin edilməsi və uzlaşdırılmasının 

mütəmadi şəkildə həyata keçirilməsi; 

Yenilənmiş tədris planlarında işəgötürənlərin fikirləri  

nəzərə alınmışdır. Beynəlxalq təcrübədən istifadə 

etmək məqsədi ilə müəllim və tələbə mobilliyi həyata 

keçirilir. İxtisaslı, peşəkar və praktik kadrların 

hazırlanmasında müəssisələrdən dəvət olunmuş 

mütəxəsislərin seminarları təşkil olunur. 

 

19 

Tədris prosesində qruplaşmaların müvafiq 

tələblər əsasında formalaşdırılması və tədrisin 

qəbul (təhsil) dilində təşkilinin təmin edilməsi 

(Qruplaşmalar mövcud qanunvericiliyə uyğun 

aparılmayıbdır. Qruplaşmalarda dərslərin 3 

dildə aparıldığı iddia edilir. (Azərbaycan, İngilis 

və Rus)).; 

Tələbələrə dərslər qəbul olduğu dildə aparılır. Digər 

tərəfdən onlar üçün əlavə şərait təşkil olunmuşdur ki, 

onlar müəyyən fənləri ingilis dilində də götürə bilərlər. 

Tələbələrin Xarici dillərinin daha da yaxşılaşdırılması 

və növbəti tədris illərində ingilis dilində təhsil almaları 

üçün LEVEL dərsləri təşkil edilmişdir. 

20 

Tədris prosesində tələbələrin fəallığının 

artırılması məqsədi ilə yeni təlim 

texnologiyaları və yeni metodlardan istifadə 

olunmasının tətbiqi və bu istiqamətdə professor-

müəllim heyətinin mütəmadi inkişafı və 

kvalifikasiyasının artırılmasının 

planlaşdırılması; 

Təlim prosesində tələbələr üçün təşkil olunmuş müasir 

auditoriyalarda müəllimlərin tədrisi üçün ağıllı lövhə, 

proyektor, internetə daim çıxışı olan komputerlər təşkil 

olunmuşdur. Bununla yanaşı yerli və əcnəbi professor-

müəllim heyəti tərəfindən dərslər interaktiv üsullarla 

təşkil edilməkdədir.  

21 

Elektron universitetin yaradılması və tələbə-

universitet münasibətlərinin daha da 

şəffaflaşdırılması; 

Elektron Universitetin ilkin çalışmalarına 15 Sentyabr 

2021 ci ildə başlanılmış, 15 fevral 2022 ci ildə pilot 

layihə olaraq Yüksək texnologiyalar və İnnovativ 

mühəndislik fakültəsində layihənin tətbiqə başlanmış, 

15 Sentyabr 2022-ci ildən etibarən isə bu layihənin 

bütün universitet üzrə tətbiq edilməsinə başlanmışdır. 

Sistemdə hazırda işlək funksiyalar: Dərs cədvəlləri, 

jurnallar (davamiyyət, qiymətləndirmə, bal vərəqlərinin 

hazırlanması, üzrlü qayıbların müəyyən edilməsi, 

hesabatlar),sillabuslar, tələbə şəxsi kabineti, 



avtomatlaşdırılmış test imtahanı, tədris planlarının daxil 

edilməsi, İnteraktiv tədris materiallarının paylanması və 

tapşırıqların verilməsi, İlkin kadrlar və tələbə qeydiyyat 

sistemi 

Hazırda test mərhələsində olanlar: tapşırıq əsasında dərs 

yüklərinin bölünməsi, imtahan göndərişlərinin 

avtomatlaşdırılması, daxili yazışma sisteminin 

qurulması. 

Növbəti mərhələdə tətbiqi planlaşdırılan bölmələr: 

Fərdi planların qeydiyyatı və inteqrasiyası, Kadrlar 

sisteminin təkmilləşdirilməsi, Transkriptlərin 

avtomatlaşdırılması, Mühasibatlığın ilkin variantda 

sistemə inteqrasiyası (Tələbə ödənişlərinin izlənməsi). 

 

22 

Tədris-laboratoriya bazasının mövcud tələblərə 

uyğunluğununun təmin edilməsi, tədris-

laboratoriya bazalarının daha da 

genişləndirilməsi və müasirləşdirilməsi, eləcə 

də onların tədris prosesinin tərkib hissəsinə 

çevrilməsi; 

Yeni yaradılmış laboratoriyalar haqqında məlumat: 

1.Kimya və ətraf mühitinin monitorinqi laboratoriyası 

2. Genetika, molekulyar biologiya və biotexnologiya 

laboratoriyası 

3. Botanika kabineti  

4.İnsan və heyvan anatomiyası və fiziologiyası kabineti  

5.Geomatika laboratoriyası 

6.Ekologiya kabineti  

7. Fizika laboratoriyası 

8. Komputer kabinetləri 

9.Rəqəmsallaşdırma laboratoriyası. 

10. Art studiya 

23 

Universitet tədris korpusunun (korpuslarının) 

yaşayış massivindən kənarda kampus 

formasında fəaliyyət göstərməsi; 

Universitetin tədris korpusu 2017/2018-ci tədris ilindən 

etibarən yaşayış massivindən kənarda 2 kampus 

formasında fəaliyyət göstərir. Həmin kampuslar 

aşağıdakı ünvanlarda yerləşir:  

1. Əhməd Rəcəbli 17A ünvanında yerləşən kampus 2017-

ci ildə təhvil verilmişdi. 



2. Əhməd Rəcəbli 21 ünvanında yerləşən kampus 2018-ci 

ildə təhvil verilmişdi. 

24 

Universitetdə fəaliyyət göstərən ümumtəhsil 

müəssisəsinin ali təhsil müəsissəsinin 

binasından kənarda yerləşdirilməsi; 

Umumtəhsil müəssisəsinin fəaliyyət göstərdiyi 

ünvanda hal-hazırda Universitetin ən kiçik fakültəsi 

olmaqla böyük əksəriyyəti (təxminən 98%-i) qız 

tələbələrdən təşkil edilmiş filologiya fakültəsi və 

Universitetin inzibati heyətinin çox cüzi bir hissəsi 

fəaliyyət göstərməkdədir.Filologiya fakültəsinin 

sözügedən ünvanda saxlanılmasının səbəbi böyük 

əksəriyyəti xanım tələbələrdən ibarət olan bu fakültədə 

təhsil alan tələbələrin ictimai nəqliyyata əlçatanlığını 

təmin etməkdən ibarətdir. Digər fakültələrin tələbələri 

üçün sonuncu akkreditasiyadan sonra iki böyük korpus 

tikilərək istifadəyə verilmişdir. “İqtisadiyyat və 

Biznes”, “Siyasi və İctimai elmlər”  və “Yüksək 

Texnologiyalar və İnnovativ Mühəndislik” məktəbləri 

yeni binalara köçürülmüşdür. 

25 

Təhsilalanların müxtəlif elmi və tədqiqat 

ideyalarını stimullaşdıracaq mərkəzlərin 

formalaşdırılması, onların ideyalarının icrası 

üçün maliyyə dəstəyi və təqaüdlərin nəzərdə 

tutulması; 

Professor-müəllim heyətinin, eləcə də təhsilalanların 

müxtəlif elmi və tədqiqat ideyalarını stimullaşdıracaq 

mərkəzlərin formalaşdırılması istiqamətində bir sıra 

addımlar həyata keçirilib. Onlardan biri 2019-cu ildə 

təsis edilmiş Xəzər dənizi problemləri Elmi-Tədqiqat 

Mərkəzidir. Mərkəzdə həyata keçirilən elmi-tədqiqat 

işləri ilə universitetdə aparılan təlim-tərbiyə prosesi 

arasında sıx qarşılıqlı əlaqə təmin edilir. Mərkəzin 

fəaliyyət profili üzrə Universitetin təhsilalanları 

tədqiqat işlərinin yerinə yetirilməsində yaxından iştirak 

edir, onlara mərkəzin laboratoriyasından istifadə etmək 

şəraiti yaradılır. Gələcək planlarda tədqiqatları daha da 

genişləndirmək, elmi və elmi-texniki elektron məlumat 

bazasının, herbari və kolleksiyaların yaradılması, 

xəritələr və digər kartoqrafik məlumatların 

hazırlanması nəzərdə tutulub.  

Beynəlxalq elmi məlumat bazalarına çıxışın 

təmin edilməsi; 

Professor-müəllim heyətinə  məqalə yazmaq üçün 

WoS, Scopus bazaların   siyahısını necə düşmək 

üçün  təlimlər və seminarlar aparılır. Müəllim 

heyyətini  ELMMETRİK bazalarda qeydiyyatı təşkil 

olunub.  Məqalələrin  jurnala göndərməsinə 

qeydiyyatdan keçmək, məqaləni jurnalın qaydasına 

uyğun olaraq tərtib etmək üçün köməklik edilir. 

İxtisaslar və illər üzrə mövcud qaydalara uyğun 

şəkildə konkret qrupların formalaşmasının 

təmin edilməsi; 

İllər üzrə qrup bölgülərini əlavədə sizə təqdim edirik.  

28 

İxtisas seçimi və planlaşdırılması zamanı 

konkret ixtisas dillərinin müəyyən edilməsi və 

qarışıq qrup anlayışının ləğvi; 

Tələbə ixtisas seçimi  zamanı hansı dili seçirsə,tədris 

həmin dildə onlar üçün qruplar yaradılır və tədris təşkil 

edilir. 

Təhsilalanların alt və üst qruplarda, eləcə də yay 

semestrlərində təhsil almaları zamanı qrupların 

formalaşması prinsipinə əməl edilməsi; 

Akademik borcu olan tələbəyə alt qrupda oturması 

tyutor tərəfindən tövsiyə olunur. Tələbənin istəyi 

əsasında həmin fənn həmin semestr təşkil olunursa, 

tələbə müvafiq qrupda yerləşdirilir. Fənn olmadıqda 

digər universitetlər araşdırılaraq,onlara müraciət 

olunur.  

30 

Yay semestrlərinin təşkili ya fakültələr üzrə 

aparılsın, ya da ümumuniversitet səviyyəsində 

təşkil edilsin. Bu prosesin təşkilini həyata 

keçirəcək şəxslərin (əmək haqqında əlavələrlə 

birlikdə) adlı siyahısı və vəzifə bölgüsü, 

təhsilalanların və təhsilverənlərin siyahısı və s 

əmrlərdə daha aydın öz əksini tapması həm 

sənədləşmə baxımından, həm də maliyyə 

şəffaflığı baxımından vacib olduğunu nəzərə 

alaraq, bu formada təşkilin aparılması; 

Nazirlər Kabinetinin müvafiq qərarlarına əsasən 

universitetdə akademik borcların ləğv edilməsi, fənlərin 

prerekvizitliyi gözlənilməklə, humanitar fənlər 

bölümünə daxil olan və ali təhsil müəssisəsi tərəfindən 

müəyyən edilən seçmə fənlərin kreditlərinin 

qazanılması, müvəffəqiyyət qazanılan fəndən qiymətin 

yüksəldilməsi məqsədilə ayri-ayrı fakültə və 

ümumuniversitet fənləri üzrə yay semestri (məktəbi) 

təşkil edilir. Yay semestrində tələbənin götürdüyü 

fənlər üzrə kreditlərin cəmi 10-dan artıq olmur. Yay 

semestrində tələbənin ödənişinin məbləği ixtisas üzrə 

illik təhsil haqlarını əyani təhsilalma forması üzrə 60-a 



bölərək, qiyabi təhsilalma forması üzrə isə 48-ə bölərək 

alınan nəticəni onun götürdüyü fənlərin kreditlərinə 

vurmaqla müəyyənləşdirilir. Yay semestrinin (nəzəri 

təlim və imtahanlar) müddəti 6 həftədir. Yay semestri 

növbəti semestrin başlanmasına 2 həftə qalanadək başa 

çatdırılır. 

Boloniya prosesinin tələblərini (mobillik), eləcə 

də Azərbaycan Respublikasının müvafiq 

qanunvericiliyi və təhsil əsasnamələri əsasında 

ölkədə fəaliyyət göstərən digər Universitetlərlə 

tələbələrin kredit qazanmaları məqsədi ilə 

kurslarda iştirakının təmin edilməsi; 

Tələbələrin mobilliyinin təmin edilməsi məqsədilə 

akademik borcu olan tələbələrə universitetdə alt 

qruplarda, əlavə qruplarda və ya universitetin digər 

fakültələrində fənlər üzrə kreditlərini götürülməsi təmin 

edilir, o cümlədən digər universitetlərdə fənlər üzrə 

kreditləri qazanmaq imkanı olduğu da bildirilir. 

Tələbələrə transfer.edu.az səhifəsi ilə bağlı ətraflı 

məlumat verilir. Bizim universitetdən transfer 

olunanlara, digər universitetlərdən bizə transfer olunan 

tələbələrə kreditləri qazanmaq üçün şərait yaradılır. 

Bundan başqa tələbələrin mobilliyinin təmin edilməsi 

məqsədilə digər universitetlərdə paralel təhsil almaq 

imkanı (ikili diplom proqramları) da mövcuddur. 

32 

Kitabxana fondunun metodik vəsaitlər və tələb 

olunan müasir dərsliklər hesabına 

zənginləşdirilməsi; 

Kitabxana fondunun zənginləşdirilməsi istiqamətində 

aşagıdakı işlər görülür: 

1.Tədris materialları və elmi-tədqiqat mövzuları 

ilə əlaqədar olaraq müəllim və tələbə heyəti tərəfindən 

kitabxanaya daxil olan sorğuların mütəmadi qeydiyyatı 

aparılır və təhlil edildikdən sonra mövcud olmayan 

ədəbiyyatın alınması planlanır. 

2.Tələbə və müəllim heyətinə beynəlxalq elmi məlumat 

bazalarına sınaq müddətli giriş imkanları təqdim edilir 

və istifadə statistikasına əsasən abunə olunur. 

3.Yeni elektron kitab platformaları və buna müvafiq 

olaraq Universitetin tədris və tədqiqat nöqteyi-nəzərdən 

informasiya tələbatının müəyyənləşdirilməsi üçün 

sillabusların təhlili aparılır. 

Dərsdən kənar hazırlığın formasında dinamiklik 

və keyfiyyət prinsiplərinə daha çox diqqətin 

yetirilməsi; 

Auditoriyadan kənar saatlarda səmərəli istifadə etmək 

və tədrisin keyfiyyətinin yüksəldilməsi üçün tələbələrlə 

fərdi işlərin aparılası həyata keçirilir. 

34 

Tələbə sorğularının məqsədyönlü və planlı 

şəkildə keçirilməsi, nəticələrin təhlili və 

tətbiqinin təmin edilməsi və təhsilalanların bu 

haqda məlumatlandırılması; 

1. Universitetin maddi-texniki bazası, sosial fəaliyyətlər 

və təkliflər  

2. Müəllimlərin keyfiyyət göstəriciləri haqqında  

Qeyd edilən hər iki sorğu hazırlandığı zaman qeyd 

edilən sahə üzrə təcrübəsi olan qurum və ya mərkəzlərin 

sorğu nümunələrinə baxılmış və suallar keyfiyyət 

standartları əsasında hazırlanmışdır.  

Sorğular onlayn şəkildə ildə 2 dəfə olmaqla keçirilir, 

sorğu suallarında məmnunluq dərəcəsi spss proqramı ilə 

kodlaşdırma əsasında aparılır (kod aralığı 1-4). 

Əmək bazarında olan müasir tendensiyalarla 

yaxından tanış olunması, əmək bazarı 

nümayəndələrinin tələbinə uyğun savad və 

səriştəyə sahib peşəkarların hazırlanması 

məqsədi ilə əmək bazarı ilə sıx əlaqələrin 

qurulması, onların Universitetdə tədris 

siyasətinin formalaşması, eləcə də tədris 

prosesinə cəlb edilməsi, o cümlədən bu siyasətin 

formalaşmasında keçmiş məzunların rəyinin 

nəzərə alınması mexanizmlərinin 

formalaşdırılması; 

Qərbi Kaspi Universiteti müxtəlif illərdə -  2018, 2019, 

2021, 2022 və 2023-cü illərdə əmək yarmarkaları 

keçirmiş və bu məsələ artıq ənənə halını almışdır.  

Müvafiq ixtisaslar üzrə təhsil alan tələbələr yarmarkada 

iştirak edən qurumlarda təcrübə proqramlarında iştirak 

etmiş, onlardan bir çoxu hətta işə qəbul edilmişdir. 

Tədris planının hazırlanmasında işə götürənlərin rəyləri 

nəzərə alınmışdır. 

36 

İmtahanların təşkili prosesinin əvvəldən 

sonadək İmtahan Mərkəzi tərəfindən deyil, 

müvafiq fakültə dekanlıqları tərəfindən 

reallaşdırılmasının tətbiqi; 

Yuxarıda da qeyd etdiyimiz kimi, bir daha bildirmək 

istəyirik ki, milli qanunvericiliyə əsasən özəl 

müəssisələr öz idarəetməsini və struktur bölmələrini 

müəyyən etməkdə tamamilə müstəqildirlər. Özəl 

Universitet olaraq biz bu hüququmuzdan 

Nizamnaməmizə uyğun olaraq istifadə etmiş və öz 

struktur bölmələrimizi müstəqil formada təşkil etmişik. 



Bunların özəl müəssisə olaraq bizə irad tutulması 

fəaliyyətimizin müstəqilliyinə müdaxilə kimi 

qiymətləndirilməlidir. Belə ki, imtahanların müstəqil və 

heç bir fakültəyə tabe olmayan struktur bölmə 

tərəfindən aparılmasının qadağan edildiyinə dair milli 

qanunvericilikdə hər hansı bir göstəriş və ya qadağa 

yoxdur. Digər bir tərəfdən, İmtahan Mərkəzinin 

müstəqil struktur bölmə olaraq yaradılmasında 

Universitetin məqsədi imtahanların tamamilə 

şəffaflığını, obyektivliyini və mərkəzləşdirilmiş 

qaydada keçirilməsini təmin etmək olmuşdur. 

Tərəfimizdən bu addım atıldıqdan sonra ölkəmizdə 

fəaliyyət göstərən digər dövlət və özəl Universitetlər də 

Qərbi Kaspi Universitetinin bu təcrübəsindən 

yararlanaraq öz Universitetlərində bu tip Mərkəzlər 

yaratmışdırlar. 

Tələbələrin şikayət və apellyasiyaları prosesini 

daha şəffaf və səmərəli təşkil etmək məqsədi ilə 

Fakültələr üzrə (dekanların sədirliyi ilə) 

münaqişə kommissiyalarının formalaşdırılması 

və apellyasiya prosesinin daha səmərəli təşkili 

(Hazırkı təcrübə əsasında imtahan münaqişə 

kommissiyası ümumuniversitet səviyyəsində 

formalaşır və imtahan qərərgahı vasitəsi ilə idarə 

edilir.); 

Apellyasiya Komissiyası müstəqil qurum olub 

Universitetin bütün fakültələri, kafedraları, digər 

struktur bölmələri ilə əlaqəli fəaliyyət 

göstərir. Komissiyanın əsas məqsədi tələbələrin 

apellyasiya şikayətlərini qanuni, obyektivlik və 

bərabərlik prinsipi əsasında araşdırmaq və şikayətlər 

barədə qanuni qərarlar qəbul etməkdir. Komissiyanın 

işinə müdaxilə yol verilməzdir. 

38 

Universitetdə yeni, daha gənc və professional 

kadrların (istər administrativ, istərsə də 

akademik heyətlərdə) cəlb edilməsi məqsədi ilə 

Universitetdə insan resursları siyasətinin 

hazırlanması və həyata keçirilməsi, eləcə də bu 

siyasətin icrasına cavabdeh strukturun (İnsan 

Resursları departamentinin) fəaliyyətinin 

təşkili; 

Sonuncu akkreditasiyadan sonra Universitet tərəfindən 

peşəkar, gənc və xarici təhsilli kadrların cəlb edilməsi 

istiqamətində mühüm addımlar atılmış və bu səbəbdən 

də differensial əmək haqqının tətbiqinə başlanılmışdır. 

Sözügedən fəaliyyətin həyata keçirilməsi üçün müstəqil 

struktur bölmə olan İnsan Resursları Şöbəsi yaradılmış 

və fəaliyyətinin təşkili üçün bütün zəruri infrastruktur 

yaradılmışdır.  

Universitetdə İnsan Resursları departamentinin 

yaradılması vasitəsi ilə professor-müəllim 

heyətinin, eləcə də administrativ vəzifələrin 

daşıyıcılarının kvalifikasiyasının artırılması 

məqsədi ilə tədbirlərin planlaşdırılması, 

müəllimlərin özünü inkişaf planlarının həyata 

keçirilməsi, motivasiya və stimullaşdırıcı 

fəaliyyətin reallaşdırılması; 

İnsan resursları mərkəzi mövcuddur, müəllimlərin 

ixtisasının artırması üçün daimi işlər aparılır. Bu 

məqsədlə həm məvacib artımı, həm mükafatlar həm də 

digər inzibati işlərə cəlb edilirlər.  

40 

Universitetdə işə qəbul prosesinin 

tənzimlənməsi və şəffaflığın təmin edilməsi, 

ehtiyat kadr bankının müəyyən edilməsi və 

kadrların əmək bölgüsünün aydın şəkildə 

müəyyən edilməsi; 

Universitetdə  ehtiyat kadr bankı mövcuddur. 

Universitetə daxil olan CV-lər yoxlanılaraq 3 

kateqoriyaya bölünür: işə qəbul olanlar, ehtiyatda 

saxlanılanlar və uyğun olmayan kadrlar.  

41 

Müəllimlərin davamlı şəkildə və planlaşdırılmış 

formada ixtisasartırma kurslarında iştirakı və ya 

kvalifikasiyalarının artırılması üzrə siyasət və 

fəaliyyət planının reallaşdırılması; 

Professor-müəllim heyətinin kvalifikasiyasını artırmaq 

məqsədilə müxtəlif ölkələrdən dəvət olunmuş 

professorlar, ixtisaslar üzrə professor-müəllim heyətinə 

(kreditlərin miqdarına uyğun olaraq) təlimlər keçirilir 

və bu proses mütəmadi xarakter daşıyır.  

42 

Müəllimlərin iştirak etdikləri kursların yalnız 

xarici dil səviyyəsini artırmaq üçün olması 

kifayət deyildir və eyni kadrların tələbələrlə 

bərabər dəfələrlə eyni kurslara göndərilməsi 

halları mövcuddur. Bütün müəllimlərə onların 

peşəkar ehtiyacları əsasında kurs və səfərlərin 

təşkilinin tətbiqi; 

Müəllimlər üçün xarici dövlətlərin universitetlərində 

professorlar dəvət olunub müxtəlif illərdə bir həftə 

təlimlər keçmişlər. Bundan əlavə müxtəlif təlimlərdə və 

kurslarda iştirakları mövcuddur. 

43 

Müəllimlərin yaş tərkibinin proqram və 

ixtisaslara görə təşkili; 

Professor-müəllim heyətinin yaş tərkibi 

25-30 yaş arası- 43 nəfər 

30-50 yaş arası – 104 nəfər 

50-60 yaş arası- 35 nəfər 

60 yaşdan yuxarı – 41 nəfər 

 



44 

Müəllimlərin davamlı şəkildə özünün inkişafını 

təmin etmək, kafedraların iş planların və 

motivasiya siyasətlərində, maliyyə 

planlamasında öz əksini tapmasının təmin 

edilməsi ; 

Professor-müəllim heyətinin özlərinin inkişafı üçün 

stimul olaraq həm tədris,  həm də elm sahəsində 

differensial maaş məsələsinin tətbiqinə başlanılıb.  

45 

Universitetdə ümumi elmi fəaliyyət planının 

olmaması kafedralarda da elmi fəaliyyətin planlı 

şəkildə keçirilməsinə mənfi təsir göstərmişdir. 

Universitetin strateji planına (təsdiq ediləcəyi 

halda) müvafiq elmi fəaliyyət planının 

hazırlanması və buna müvafiq də universitetdə 

mövcud olan ixtisaslar üzrə elmi fəaliyyət 

planlarının hazırlanması müəllimlərin və 

tələbələrin elmi-tədqiqat fəaliyyətlərinə müsbət 

təsir göstərəcəkdir; 

Universitetin elmi-fəaliyyət planı, eləcə də kafedraların 

elmi-fəaliyyət planları mövcuddur. Ayrı-ayrılıqda 

əlavələri sizə göndəririk.  

46 

Elmi tədqiqatlar zəif həyata keçirilir. İlkin 

müdafiədən sonra müdafiə edən namizədlərin 

faiz nisbəti aşağıdır. Universitetdə çalışan 

müəllim heyətinin əksəriyyətinin universitetə 

ikinci iş yeri kimi baxdıqları təəssüratı yaranır 

ki, (tədris –təlim prosesinə qatqısı azdır) bu da 

elmi fəaliyyətlərin istənilən səviyyəyə 

qalxmasına əngəl yaradır. Universitetə gənc və 

perspektivli müəllimlərin cəlb edilməsi, eləcə də 

daha yüksək nəticələr göstərmiş professorların 

dəvət olunması Universitetdə elmi tədqiqatın 

səviyyəsini qaldıracaqdır; 

Universitetdə fəaliyyət göstərən doktorantura şöbəsində 

təhsil alan tədqiqatçıların  müdafiələrinin təşkili üçün 

dissertasiya şuralarının yaradılması istiqamətində işlər 

aparılır. Gənc və perspektiv doktorantlar tədris 

prosesinə cəlb edilir.  

47 

Ümumilikdə Universitetdə fəlsəfə doktorluğu 

üzrə təhsil alanlar 35, fəlsəfə doktorluğu üzrə 

dissertantların sayı isə 26 nəfərdir. Qeyd 

olunmalıdır ki, elmi dissertasiya işlərinin 

müdafiəsi və elmi dərəcəsinin alınması 

Universitetdə çox zəif gedir və son beş il ərzində 

Universitetdə fəlsəfə doktorluğu üzrə təhsil alanların 7 

nəfəri artıq namizədlik dissertasiyalarını müdafiə 

etmişdir və bu istiqamətdə işlər davam etdirilir.  



yalnız 1 nəfər fəlsəfə doktorluğunu müdafiə 

etmişdir. Universitetdə gənc tədqiqatçılara hər 

tərəfli şəraitin yaradılması elmi-tədqiqat 

istiqamətinə öz töhfələrini verəcəkdir; 

48 

Beynəlxalq mübadilə proqramlarında (məs. 

Erasmus+) iştirak etməklə yanaşı Universitetin 

ikitərəfli qaydada digər universitetlərlə 

mübadilə proqramları, eləcə də ikili diplom 

layihələrinin həyata keçirilməsi; 

Qərbi Kaspi Universitetində bu istiqamətdə mütəmadi 

və aktiv şəkildə işlər aparır. Hər tədris ilində 

universitetimiz, beynəlxalq mübadilə proqramlarını 

çərçivəsində əməkdaşlıq etdiyimiz universitetlər ilə 

tələbə-müəllim mübadiləsini həyata keçirir. Həm biz 

tərəfdən, həmdə də əməkdaşlıq etdiyimiz universitetlər 

tərəfindən müəyyən edilmiş müddət ərzində tələbə-

müəllimlər mübadilə proqramlarında iştirak edirlər. 

Universitetimiz hal-hazırda, Almaniyanın 

Schmalkalden Tətbiqi Elmlər Universiteti, İspaniyanın 

Kastello İncəsənət və Dizayn Məktəbi, İtaliyanın 

Brasov Transilvaniya Universiteti, Polşanın Nikolay 

Kopernik Universiteti, Yunanıstanın Panteion 

Universiteti, Kiprin Frederik Universiteti, Türkiyənin 

İstanbul Kültür ilə mübadilə həyata keçirir. Beynəlxalq 

mübadilə proqramlarında yanaşı , universitetlərlə 

mübadilə proqramları həyata keçirilir. Universitetimiz 

tələbələrimiz üçün mübadilə proqramlarında əlavə, ikili 

diplom layihəsi həyata keçirir. Hal-hazırda İsveçrənin 

Biznes və Beynəlxalq Tədqiqatlar Universiteti ilə bu 

sahədə aktiv əməkdaşlığımız dəvam edir. Gələcəkdə 

ikili diplom layihələrinin artırılması planlaşdırılır. 

 

49 

Xarici universitetlərdə təhsil almaq imkanı əldə 

etmiş tələbələrin qazanacaqları kreditlərinin 

hesablanması qaydalarının müəyyən edilməsi və 

əlçatanlığı; 

Xarici universitetlər ilə bağlanılmış ikitərəfli və 

üçtərəfli əməkdaşlıq müqavilələrinə əsasən xarici 

universitdə təhsil almış tələbələrin qazandıqları 

kreditlər Universitet tərəfindən tanınır. 



50 

Professor-müəllim heyətinin beynəlxalq 

treninq, konfrans və simpoziumlarda iştirakının 

təmin edilməsi;  

Professor-müəllim heyəti həm yerli,həm də beynəlxalq 

treninq və konfranslarda daimi məruzələrlə çıxış edir, 

bununla yanaşı unuversitetimiz belə treninq və 

konfranslara ev sahibliyi edir. 

51 

Xarici tərəfdaşlarla birlikdə vahid tədqiqat 

layihələrinin işlənməsi, əmək bazarı, eləcə də 

istehsalatla əlaqələndirilməsi; 

Universitetin “Ekologia və ətraf mühitin mühafizəsi” və 

“Təbiət elmləri” kafedraları vahid birgə layihələr 

əsasında xarici portnyorlarla elmi tədqiqat layihələrində 

iştirak edirlər. 

52 

Professor-müəllim heyətinin elmi tədqiqat 

işlərinin beynəlxalq nüfuzlu jurnallarda çapının 

maliyyələşdirilməsi və stimullaşdırılması; 

 SCOPUS və  WOS beynəlxalq jurnallarda 70-dən çox  

çap edilmiş məqalə mövcuddur və bu sahədə 

motivasiya olaraq hər bir məqalə üçün diferensial 

ödəniş həyata keçirilir.  

53 

Tələbələrin beynəlxaq mübadilə proqramları və 

eləcə də ikitərəfli müqavilələr əsasında xarici 

universitetlərdə təhsilinin təşkili və təşviqinin 

təmin edilməsi; 

Qərbi Kaspi Universitetində bu istiqamətdə mütəmadi 

və aktiv şəkildə işlər aparır. Hər tədris ilində universitet 

əməkdaşlıq etdiyi universitetlər ilə tələbələrin 

mübadiləsini həyata keçirir. Əməkdaşlıq etdiyimiz 

universitetlər tərəfindən tələbələr müəyyən edilmiş 

müddət ərzində mübadilə proqramlarında iştirak edirlər. 

2017-2018-ci tədris ilində 3 magistr tələbəmiz, 2018-

2019-cu tədris ilində isə 5 bakalavr tələbəmiz Erasmus 

+ proqramı çərcəvəsində 1 semestr ərzində təhsillərini 

Çexiyanın Mendel Universitetində davam etdiriblər. 

2018-2019-ci tədris ilində 1 magistr tələbəmiz Movlanə 

proqramı çərcəvəsində 1 semestr ərzində təhsilini 

Turkiyənin Akdeniz Universitetində davam etdirib. 

2019-2020-ci tədris ilində 3 bakalavr tələbəmiz 

Erasmus+ proqramı çərcəvəsində 1 semestr ərzində 

təhsillərini Kiprin Frederik Universitetində, 2 bakalavr 

tələbəmiz İspaniyanın Castello İncəsənət və Dizayn 

Məktəbində 

davam etdiriblər. 2021-2022-ci tədris ilində 2 bakalavr 

tələbəmiz Erasmus+ proqramı çərçivəsində 1 semestr 

ərzində təhsillərini Yunanıstanın Panteion Sosial və 



Siyasi Elmlər Universitetində, 2 bakalavr tələbəmiz 

Schmalkalden Tətbiqi Elmlər Universitetində, 2 

bakalavr tələbəmiz 

İspaniyanın Castello İncəsənət və Dizayn Məktəbində, 

1 bakalavr tələbəmiz Turkiyənin  İstanbul Kültür 

Universitetində davam etdiriblər. 

54 

Xarici tələbələrin cəlb edilməsi məqsədi ilə 

yataqxana təminatının təmin edilməsi; 

Universitetə xarici tələbə və tədqiqatçıların, eləcə də 

Azərbaycanın regionlarından olan potensial tələbələrin 

marağını artırmaq üçün yataqxana təminatı nəzərdə 

tutulmuş və bunun üçün müvafiq addımlar 

atılmaqdadır. 

55 

Universitetin həm beynəlxalq əlaqələrinin 

inkişaf etdirilməsi, həm də təbliğat-təşviqat 

işində beynəlxalq şöbə də aktiv rol oynamalı və 

İctimaiyyətlə əlaqələr şöbəsi ilə birgə fəaliyyət 

planı hazırlayıb rəhbərliyin təsdiqindən sonra 

həm ölkə daxilində, həm də ölkə xaricində icra 

etməyə çalışmalıdır. 

Universitetin beynəlxalq əlaqələr şöbəsi çoxsaylı xarici 

unuversitetlərlə tələbə mübadiləsi aparır, beynəlxalq 

birgə təlimlər keçirir, xarici tələbələrin qəbulu üçün 

İctimaiyyətlə əlaqələr şöbəsi ilə birgə iş apararaq həm 

ölkə daxilində, həm də ölkə xaricində müxtəlif saytlarda 

daimi təbliğat-təşviqat işləri görürlər.  

56 

Bütün auditoriyaların müasir texniki 

avadanlıqlarla təmin edilməsi; 

Bütün auditoriyalar müasir texniki avadanlıqlarla təchiz 

edilmişdir. Auditoriyalar kompüter (noutbuk), ağıllı 

lövhə və proyektorlar ilə təmin edilmişdir.  

57 

Universitetdə müvafiq ixtisaslar üzrə tədris 

laboratoriyalarının yaradılması və tədris 

prosesinə uyğunlaşdırılması; 

Universitetdə müvafiq ixtisaslar üzrə  laboratoriyalar və 

tədris mərkəzləri yaradılmışdır.Texnopark, Kimya və 

ətraf mühitinin monitorinqi laboratoriyası, Genetika, 

molekulyar biologiya və biotexnologiya laboratoriyası, 

Botanika kabineti, İnsan və heyvan anatomiyası və 

fiziologiyası kabineti, Geomatika laboratoriyası, 

Ekologiya kabineti,Fizika laboratoriyası, Art studiya 

otaqları, Kompüter kabinetləri, Rəqəmsallaşdırma 

laboratoriyası. 

58 

Tələbələrin startap layihələrinin formalaşması 

üçün mərkəzlərin yaradılması və layihələrə 

maddi dəstəyin ayrılması; 

Universitetimizdə hardware startap layihələrin 

dəstəklənməsi, prototiplərin hazırlanması, tələbələr 

arasında sahibkarlıq fəaliyyətinin inkişaf etdirilməsi 



yönündə 2017-ci ildə Yüksək Texnologiyalar mərkəzi 

(Texnopark), 2022-ci ildə isə software startap 

layihələrin dəstəklənməsi üçün Western Valley mərkəzi 

qurulmuşdur.  

Mərkəzimizdə 3D printerlər, torna 

dəzgahları,  elektrod, arqon və yarımavtomat qaynaq 

aparatı, müxtəlif işlər üçün elektrikli əl alətləri və s. 

tələbələrin layihələrin hazırlanması üçün tələbələrin 

ixtiyarına verilmişdir. Həmçinin software startaplarda 

kodlaşdırma və 3D modelləmə işlərini rahatlıqla həll 

edəcəkləri kompüterlərlə təchiz olunmuşdur. 

 

59 

Müəllimlərin tədqiqat layihələrinin və layihələr 

əsasında laboratoriyalarının 

formalaşdırılmasına dəstəyin verilməsi; 

Təbiət elmləri kafedrasının müəllimləri tədqiqat işləri 

layihələrinin laboratoriyalarda formalaşmasına 

yönəldilmişdir və kafedranın elmi-tədqiqat plan üzrə 

həyata keçirilir. (Genetika və molekulyar biologiya 

laboratoriyası) 

60 

Laboratoriyaların elmi tədqiqat prosesinin 

tərkib hissəsinə çevrilməsi və sənaye (istehsalat) 

ilə sıx əlaqəli fəaliyyət göstərməsi; 

Universitetin  laboratoriyaları tədris, fundamental elmi 

tədqiqatlar istiqamətində fəliyyət göstərir. Bununla 

belə, tədqiqat işlərimizin sənaye-istehsalat ilə 

əlaqələnməsi, həyata keçirilməsi növbəti illərdə 

kafedranın "Fəaliyyət Planı" na daxil edilmişdir. 

61 

Universitetə xarici tələbə və tədqiqatçıların, 

eləcə də Azərbaycanın regionlarından olan 

potensial tələbələrin marağını artırmaq məqsədi 

ilə yataqxana təminatının yerinə yetirilməsi; 

Universitetə xarici tələbə və tədqiqatçıların, eləcə də 

Azərbaycanın regionlarından olan potensial tələbələrin 

marağını artırmaq üçün yataqxana təminatı nəzərdə 

tutulmuş və bunun üçün müvafiq addımlar 

atılmaqdadır.  

62 

Tələbələrin sağlamlıq durumunun izlənilməsi, 

eləcə də lazım olduğu anda operativ müdaxilə 

etmək məqsədi ilə Universitetin şəxsi tibb 

məntəqəsinin formalaşdırılması; 

Akkreditasiyadan sonrakı dövrdə Universitetin yeni 

korpusunda tibb məntəqəsi yaradılmışdır. Məntəqə 

mütəmadi olaraq bütün lazımi ləvazimatlarla təmin 

edilməkdədir. 



63 

Universitetin iaşə xidməti daha çox ictimaiyyətə 

xidmət göstərən iaşə obyektini xatırladır, 

tələbələrə xüsusi güzəştlər hiss olunmur; 

Universitetin bütün korpuslarında yeməkxana fəaliyyət 

göstərir və həmin yeməkxanalarda tələbələrə xüsusi 

güzəştlər tətbiq edilir. 

64 

Ali təhsil müəssisəsində əlavə gəlir əldə etmək 

üçün sahibkarlıq fəaliyyətinin təşkil edilməsi; 

Əlavə gəlirin əldə olunması üçün Universitet tərəfindən 

turizmlə məşğul olan “Golden Rock Travel” MMC və 

idman sahəsində fəaliyyət göstərən “Qərb Universiteti 

İdman Klubu” MMC təsis edilmişdir və hal-hazırda da 

bu hüquqi şəxslər fəaliyyət göstərməkdədirlər.  

65 

2011-2015-ci illər üzrə gəlir və xərclər üzrə 

smeta tərtib və təsdiq olunmamışdır. Ümumi 

daxil olmaya əsasən xərc aparılmışdır. Növbəti 

ilə gəlir və xərclər barədə smetanın tərtib 

olunması; 

Hər il dekabrın 20-nə qədər növbəti təqdim ili üçün 

Universitetin gəlir və xərclər smetası Universitetin 

rəhbərliyi tərəfindən təsdiq edilir. Gəlir və xərclər 

smetasının icrasına nəzarəti İcraçı Prorektor həyata 

keçirir və hər il Universitet müstəqil auditor cəlb 

etməklə maliyyə fəaliyyətininin auditini həyata keçirir.  

66 

Universitetdə professor-müəllim və digər heyətə 

ştat cədvəli say etibarı ilə tərtib olunmuşdur. 

Mövcud qaydaya əsasən ştat cədvəli tərtib 

olunarkən ştatda olan işçilərin sayı, aylıq əmək 

haqqı fondu göstərilməli olduğu halda bu 

qaydaya əməl olunmamışdır. Mühasibatlıq 

tərəfindən tərtib olunmuş və rəhbərlik tərəfindən 

təsdiq olunmuş ştat cədvəllərinin tərtibi və 

tətbiqi; 

Universitetin müvafiq struktur bölmələrinin kadr 

ehtiyacına uyğun olaraq hər il ştat cədvəli tərtib edilir 

və ştat cədvəli üzrə əmək haqqı fondu müəyyən edilir. 

Ştat cədvəli insan resursları və mühasibatlıq şöbələri 

tərəfindən birlikdə hazırlanır və təsdiq üçün universitet 

rəhbərliyinə təqdim edilir.  

67 

2015-ci ildə universitetə 5,7 min manat 

məbləğində qrant ayrılmışdır, lakin sənədlər 

komissiyaya təqdim olunmadığı üçün baxılması 

mümkün olmamışdır. Bununla əlaqədar olaraq 

tövsiyə olunur ki, qrant layihələrinin uçotu da 

mühasibatlıq sənədləşdirilməsinə uyğun təşkil 

edilsin; 

Universitetdə qrant layihələri ilə bağlı mühasibatlıqda 

uçotun aparılması həyata keçirilir. 

68 

Mühasibat uçotu subyektlərinin bütün 

aktivlərinin və öhdəliklərinin onların olduğu 

yerdən asılı olmayaraq hər il 01 noyabr tarixə 

Aktivlərin  və öhdəliklərin inventarlaşdırılması 

2018,2019,2022 və 2023 –cü illərdə  Universitet 

tərəfindən həyata keçirilmişdir. 2020 və 2021 –ci illər  



inventarlaşdırılması aparılmalı olduğu halda 

Qərb Universitetində 2011-2015-ci illərdə 

inventarlaşdırma aparılmamışdır. Gələcək 

illərdə bu nöqsan aradan qaldırılsın; 

Covid-19 pandemiya səbəbindən inventarlaşma 

aparılması mümkün olmamışdır. 

69 

Eyni zamanda 2011-2015-ci illərdə fiziki 

cəhətdən köhnəlmiş, xarab olunmuş, yararsız 

vəziyyətə düşmüş və ömür müddəti başa çatan 

sair aktivlərin balansından silinməsi 

aparılmamışdır. Növbəti illərdə bu nöqsan 

aradan qaldırılsın və istifadə müddəti başa 

çatmış aktivlərin balansdan silinməsi təmin 

edilsin; 

Universitetin köhnəlmiş  aktivləri təmir edilərək 

yenidən işlək vəziyyətə qaytarılır və təkrar istfadəyə 

verilir. Qeyd olunan dövr ərzində istifadəsi başa çatmış  

aktivlər olmayıb.  

70 

Universitetin mühasibatlığında mühasibat uçotu 

milli mühasibat uçotu standartlarına uyğun 

aparılmır və bu çatışmazlığın tezliklə aradan 

qaldırılması;  

Universitet mühasibat uçotunu milli mühasibat uçotu 

standartlarına uyğun aparır və bunun üçün 1C proqram 

təminatından istifadə edilir. Qanunvericiliyə uyğun 

olaraq Universitetdə bütün hesablaşmalar nağdsız 

şəkildə həyata keçirilməkdədir.  

 

 


